
GOUVÈNÈ CUOMO ANONSE FINANSMAN KI DISPONIB POU KONBAT VYOLANS ZAM NAN 17 

KOMINOTE NAN TOUT ETA NEW YORK 

 

Bay inisyativ ki baze sou Plis pase yon deseni siksè nan konbat Krim atravè Operasyon IMPACT ak fè 

lari New York yo vini pi ansekirite  

 

Gouvènè Andrew M. Cuomo te anonse jodia ke 17 konte pral nan konpetisyon pou plis pase $13 milyon 

dola pou finanse efò pou redwi krim ki konekte avèk zam afe, asasinay, ak omisid atravè inisyativ 

Eliminasyon Vyolans ki gen rapò a zam eta a (GIVE). Inisyativ la vize pou konstwi siksè kont krim 

jiridiksyon sa yo te konnen pandan yo te patisipe nan operasyon IMPACT. 

 

“Eta New York se kay gwo vil ki pi ansekirite nan peyi a e li se twazyèm eta ki pi ansekirite anjeneral, e se 

paske nou fèm, entelijan, ak jis lè li kesyon pou konbat krim nan kominote nou yo,” te deklare Gouvènè 

Cuomo. “Finansman sa a ap bay ajans kap fè respekte lalwa yo resous pou redwi vyolans zam nan katye 

yo. Mwen ankouraje ajans lokal yo pou aplike pou finansman sa a ak travay pou fè lari New York yo vin 

pi ansekirite.” 

 

ATANSYON ESTASYON TELEVIZYON YO: Klike la pou telechaje videyo Chèf Steven Krokoff nan Depatman 

lapolis Albany kap diskite GIVE.  

 

Tankou IMPACT, GIVE ap vize 17 jiridiksyon nan nò eta ak nan Long Island ki konte plis pase 80 pousan 

nan krim ki te rapòte andeyò Vil New York. GIVE pral rafine atansyon jiridiksyon sa yo nan rediksyon 

adisyonèl ki vize pou redwi asasinay ak omisid nan devlope enfòmasyon pataje ak patenarya pami ajans 

kap fè respekte lalwa yo men egalman angaje kominote a nan konba kont vyolans zam.   

 

Krim vyolans te bese a 7.5 pusan nan 17 jiridiksyon sa yo nan 2013, jan li te konpare a 2012, e redwi a 

preske 12 pousan an mwayèn 10 ane (2003-2012)  konpare a 2013. Toutfwa, asasinay ki gen rapò a zam 

afe te ogmante de 4 pousan nan jiridiksyon sa yo, avèk 124 moun ki te mouri pa vyolans zam nan 2013 

konpare a 119 nan 2012. 

 

Sèvis Divizyon Jistis kriminèl Eta (DCJS) te pibliye yon demann konpetitiv pou asistans (RFA) e nan repons 

yo a RFA, jiridiksyon kap patisipe yo dwe devlope yon plan pou pwomote estrateji entegre ki baze sou 

evidans pou redwi vyolans zam ki gen ladan kat eleman fondamantal: 

• Moun – vize ofansè ki koni ak moun yo konsidere ki pi responsab pou vyolans zam nan yon 

kominote; 

• Andwa – vize “zòn cho” nan yon kominote ke yo te montre ki gen plis tandans pou vyolans 

zam; 

• Aranjman- aliyen ak kowòdone efò avèk lòt gwoup entèvansyon vyolans nan kominote a, 

tankou “entèriptè vyolans” ak lòt travay sansibilizasyon nan lari; ak, 

• Angajman – reyini moun ki gen enterè yo ak kominote a nan yon ansanm pou travay ansanm 

nan redwi vyolans zam. 

 

Nan chak konte, yo te devlope patenarya atravè IMPACT pami depatman prensipal lapolis, biwo avoka 

distri a, biwo sherif la ak depatman pwobasyon, ansanm avèk nenpòt ajans segondè, a bi non likratif ak 

lòt ajans lokal gouvènman, ap kontinye dirije pa chèf depatman lapolis prensipal la ak avoka distri a. 

Patenarya sa yo dwe elaji pou enkli efò ki baze nan kominote a ki vize pou prevni vyolans. 

 

Wòl analiz krim ak senk Sant Analiz Krim ki finanse pa DCJS, ki lokalize nan konte Albany, Broome, Erie, 

Monroe ak Onondaga, egalman ap elaji, kòm sant sa yo pral bay jiridiksyon yo enfòmasyon enpòtan sou 

ki kote krim vyolans yo ap fèt ak kimoun kap komèt yo kidonk jiridiksyon yo kapab itilize entelijans ak 

done pi byen pou deplwaye resous lapolis ak sible krim kap parèt. 

 

“Konbat krim vyolans rete yon gwo priyorite pou Gouvènè Cuomo, “Sekretè Adjwen pou Sekirite Piblik 

Thomas P. Abt te deklare. “GIVE bati sou fòs IMPACT, ajoute pibon ak dènye estrateji done ki baze sou 

evidans. GIVE prezève finansman enpòtan pou patnè kap fè respekte lalwa lokal nou yo pandan lap ba 

yo nouvo zouti pou fè gwo travay ke yo te fè nan kominote sa yo nan pwochen nivo a.” 

 

Komisyone Egzekitif Adjwen DCJS Michael C. Green te deklare, “Kòm yon ansyen Avoka Distri, Mwen te 

wè kijan vyolans zam ap devaste anpil nan kominote nou yo  ki pi vilnerab. GIVE pral bati sou patenarya 

IMPACT ant gouvènman eta ak lapolis lokal, pwokirè, pwobasyon ak kominote a. Inisyativ sa a pral ede 

patnè nou yo nan lit kont gang ak lòt delenkan vyolan ki itilize analiz krim ak estrateji ki pwouve pou 

rann katye nou yo pi ansekirite.” 

 

DCJS ap òganize yon konferans nan tout eta nan madi, 18 fevriye nan Albany pou konte ki annaprè yo, ki 

ka fè konpetisyon pou finansman atravè  GIVE: Albany, Broome, Chautauqua, Dutchess, Erie, Monroe, 

Nassau, Niagara, Oneida, Onondaga, Orange, Rensselaer, Rockland, Schenectady, Suffolk, Ulster ak 

Westchester. Konferans lan ap òganize pou familyarize kominote yo avèk fason GIVE pral travay e lap 

genyen prezantasyon ki pral fèt pa ekspè ki rekoni nasyonalman nan domèn estrateji pou redwi vyolans.  

Delè pou soumèt repons yo a RFA se nan fen mwa mas avèk sibvansyon yo ki espere pou atribye nan 

kòmansman prentan. 

 

Sèvis Divizyon Jistis Kriminèl nan Eta New York (www.criminaljustice.ny.gov) se yon ajans sipò jistis 

kriminèl plizyè fonksyon avèk yon varyete responsabilite, enkli fòmasyon pou moun kap fè respekte 

lalwa; koleksyon ak analiz done krim nan tout eta; antretyen nan dosye enfòmasyon istwa kriminèl ak 

anprent; sipèvizyon administratif nan baz done ADN eta, an patenrya avèk lapolis Eta New York; 

finansman ak sipèvizyon pwogram pwobasyon ak koreksyon kominote; finansman administrasyon 

federal ak jistis kriminèl eta; sipò a ajans ki gen rapò a jistis kriminèl toupatou nan eta; ak 

administrasyon rejis delenkan seksyèl eta.   

